ШАНОЎНЫЯ КАЛЕГІ!

Інстытут літаратуразнаўства імя Янкі Купалы
Цэнтра даследаванняў беларускай культуры, мовы і літаратуры 
НАН Беларусі
запрашае вас прыняць удзел у
РЭСПУБЛІКАНСКАЙ НАВУКОВАЙ КАНФЕРЭНЦЫІ
«IV Кісялёўскія чытанні “Ад Чачота да Багушэвіча: 
беларуская літаратура ХІХ ст. 
і нацыянальна-культурная ідэнтычнасць”»
(да 230-годдзя Я. Чачота і 135-годдзя з часу выхаду 
зборніка Ф. Багушэвіча «Дудка беларуская»)

Канферэнцыя адбудзецца 26 сакавіка 2026 года ў Цэнтральнай навуковай бібліятэцы імя Якуба Коласа НАН Беларусі (Мінск, вул. Сурганава, д. 15).
Чытанні ў гонар слыннага літаратуразнаўцы і гісторыка Генадзя Кісялёва (95-годдзе з дня нараджэння якога адзначаецца ў 2026 г.) з’яўляюцца адзіным у нашай краіне навуковым форумам, які спецыялізуецца пераважна на даследаванні беларускай культуры ХІХ ст. Па традыцыі да ўдзелу ў канферэнцыі запрашаюцца не толькі літаратуразнаўцы, але і спецыялісты ў галіне іншых гуманітарных дысцыплін, а для абмеркавання прапануецца шырокае кола пытанняў, у тым ліку такіх, якія не замыкаюцца на ХІХ ст., а застаюцца надзённымі і сёння.
Праблемнае поле канферэнцыі:
· Літаратурная спадчына Яна Чачота, Францішка Багушэвіча і іншых беларускіх пісьменнікаў ХІХ ст.: сучасная інтэрпрэтацыя, новыя даследчыя падыходы.
· Актуальныя праблемы вывучэння гісторыі беларускай літаратуры.
· Гістарычныя ўмовы развіцця беларускай культуры ў ХІХ ст.
· Шматмоўная літаратура Беларусі ў святле лінгвістыкі, сацыялогіі культуры, этнапсіхалогіі.
· Праблемы мастацкага перакладу, міжкультурнай камунікацыі.
· Рэцэпцыя літаратурнай спадчыны беларускіх пісьменнікаў ХІХ ст. у тэатральным, музычным, выяўленчым мастацтве і кінематографе.
· Ушанаванне памяці беларускіх літаратараў ХІХ ст., папулярызацыя іх творчасці ў Беларусі і за мяжой (помнікі, музейныя экспазіцыі, тэматычныя інтэрнэт-рэсурсы, юбілейныя манеты, маркі, паштоўкі і г. д.).
· Нацыянальная класіка ХІХ ст. і літаратурны працэс у ХХ–ХХІ стст.: пераемнасць і перарывістасць, наследаванне і пераасэнсаванне.
Формы ўдзелу: вочная, дыстанцыйная. Пленарны даклад – да 20 хвілін, секцыйны – да 10 хвілін. Праезд, харчаванне і пражыванне – за кошт удзельнікаў канферэнцыі.
Заяўку на ўдзел у канферэнцыі (узор дадаецца) і тэкст даклада просім даслаць да 19 сакавіка 2026 года на электронны адрас: JM-71@outlook.com (назвы файлаў павінны ўключаць прозвішча аўтара даклада).
Адрас аргкамітэта: 220072, г. Мінск, вул. Сурганава 1/2, пакой 708 (аддзел тэорыі і гісторыі літаратуры).
Кантактны тэлефон: +375 29 1476509 (Юлія Аляксандраўна Масарэнка).

Па выніках канферэнцыі будзе выдадзены зборнік матэрыялаў. Аргкамітэт пакідае за сабой права адбору матэрыялаў для публікацыі. 
Патрабаванні да афармлення матэрыялаў: аб’ём – да 5 старонак, шрыфт Times New Roman, кегль 14, праз адзінарны інтэрвал, без знакаў пераносу, абзацны водступ – 1,25 см, усе палі – 2,5 см. Спасылкі ў тэксце даюцца ў квадратных дужках. Першая лічба – нумар крыніцы ў спісе літаратуры, другая – нумар старонкі (напрыклад: [1, с. 20]).
На першай старонцы злева ў першым радку – УДК, у другім радку злева тлустым курсівам – ініцыялы і прозвішча аўтара (аўтараў), у трэцім радку злева (у дужках) тлустым курсівам – горад і месца працы. Праз радок па цэнтры вялікімі тлустымі літарамі – назва артыкула. Праз радок падаецца сціслая анатацыя на той мове, што і сам тэкст, ніжэй праз радок – тэкст даклада. Спіс выкарыстанай літаратуры (шрыфт Times New Roman, 12 pt) у алфавітным парадку размяшчаецца праз радок пасля асноўнага тэксту і афармляецца ў адпаведнасці з патрабаваннямі ВАК РБ. 

ЗАЯЎКА
на ўдзел у Рэспубліканскай навуковай канферэнцыі
«IV Кісялёўскія чытанні “Ад Чачота да Багушэвіча: 
беларуская літаратура ХІХ ст. 
і нацыянальна-культурная ідэнтычнасць”»
(Мінск, 26 сакавіка 2026 г.)

1. Прозвішча, імя, імя па бацьку ________________________________
2. Вучоная ступень і званне ____________________________________
3. Месца працы і пасада ______________________________________
4. Назва даклада _____________________________________________
5. Хатні адрас (+ індэкс) _______________________________________
6. Кантактны тэлефон (+ код) ___________________________________
7. Е-mail ____________________________________________________
8. Форма ўдзелу (вочная, дыстанцыйная) ________________________

